[image: image1.png]


     BRÉF TIL BÆNDA 

                                          mars

Fræðslufundur um Lín /hör

Búnaðarsamtök Vesturlands boða til fræðslufundar um línrækt 11. mars kl 13. í Lindartungu.  Jón Guðmundsson RALA segir frá plöntunni og ræktunartilraunum, Svanur Guðmundsson Dalsmynni fjallar um ræktun og vinnslu. Allir velkomnir.

Aðalfundur Félags kornbænda á Vesturlandi
Verður haldinn í Lindartungu  11. mars kl. 12:30 í tengslum við fræðslufund um lín/hör. 

Dagskrá: Venjuleg aðalfundarstörf.

Rúlluplast

Félög sauðfjárbænda í Dalasýslu, Snæfells og Hnappadalssýslu og Borgarfjarðarhéraði ætla að gangast fyrir magnkaupum á rúlluplasti með svipuðu sniði og í fyrravor. Þeir bændur sem vilja vera með láti vita fyrir 1 apríl.

Pantanasímar eru :

4356679  Sigurður netfang  sig-th@islandi a.is
4341395  Guðrún  netfang   dunkur@simnet.is
4351332  Sindri  netfang      sindrisig@islandia.is
Ef netfang er notað þurfa  eftirfarandi upplýsingar að koma fram:  

Nafn greiðanda, kennitala, bær, sveitarfélag, póstnúmer, sími, 

stærð plastsins og magn þess.

Æskilegt er að þeir sem hafa aðgang að netfangi noti það frekar en síma.

Það ætti að geta komið í veg fyrir villur og misfærslur í pöntunum.  

Klaufskurður

Er einhver sem vill taka að sér klaufskurð á nautgripum?  Hafið þá samband á skrifstofu BV.

Gæðastýring í sauðfjárrækt – námskeið, seinni hluti

Til að undirbúa bændur fyrir þátttöku í gæðastýringu í sauðfjárrækt samkvæmt gildandi búvörusamningi skal bjóða upp á tveggja daga fræðslunámskeið um efnið. Að sækja námskeiðið er einnig forsenda þess að fá viðurkennda þátttöku í gæðastýringunni. Nauðsynlegt er að sami einstaklingur sæki bæði námskeiðin.  Fyrri hluti námskeiðsins var haldinn eins og kunnugt er fyrir tveimur árum og er nú komið að seinni hlutanum sbr. auglýsingu í síðasta Bændablaði. Framkvæmd námskeiðanna er í umsjón Landbúnaðarháskólans á Hvanneyri í samvinnu við Framkvæmdanefnd búvörusamninga og Búnaðarsamtök Vesturlands. Námskeiðin verða haldin dreift um Vesturland og Vestfirði. Þar sem námskeiðin byrja kl. 10.00 og standa til 17.00 þarf að gera ráð fyrir hádegismat sem er eini kostnaðurinn sem bændur þurfa að greiða fyrir utan ferðakostnað. Annar námskeiðskostnaður og síðdegiskaffi er þátttakendum að kostnaðarlausu.

ATHUGIÐ!   Þátttakendur þurfa að taka Gæðahandbókina með á námskeiðin og ekki er skilyrði fyrir þátttöku að bændur hafi sótt fyrri hluta námskeiðsins enda verður boðið aftur upp á þann hluta síðar í vetur.

Mýra- og Borgarfjarðarsýsla
· Þriðjudagur 25. febrúar kl. 10.00 á Hvanneyri, í risi heimavistar.

Andakíll, Bæjarsveit, Reykholtsdalur og Hálsasveit.

· Miðvikudagur 26. febr. kl. 10.00 á Hvanneyri, í risi heimavistar.

Hreppar sunnan Skarðsheiðar og Skorradalur.

· Fimmtudagur 27. febr. kl. 10.00 á Hvanneyri, í risi heimavistar.

Lundarreykjadalur, Flókadalur og Hvítársíða.

· Föstudagur  28. febr. kl. 10.00 í Lyngbrekku.

Borgarhreppur, Álftanes- og Hraunhreppur.

· Mánudagur 3. mars kl. 10.00 í Þinghamri.

Stafholtstungur, Þverárhlíð, Norðurárdalur o.fl ef óskað er.

Snæfellsnes

· Miðvikudagur 5. mars kl. 10.00 á Breiðabliki.

Miklaholtshreppur, Staðarsveit og Breiðavík.

· Fimmtudagur 6. mars kl. 10.00 á Hótel Framnesi í Grundarfirði.

Norðanvert Snæfellsnes, Fróðárhr. Eyrarsveit, Helgafellssveit.

· Föstudagur 7. mars kl. 10.00 í Laugargerði.

Kolbeinsstaðahreppur, Eyjahreppur og Skógarströnd.

Dalasýsla

· Mánudagur 10. mars kl. 10.00 á Laugum í Sælingsdal.

Haukadalur, Hvammssveit og Fellsströnd.

· Þriðjudagur 11. mars kl. 10.00 á Laugum í Sælingsdal.

Laxárdalur (og hluti A-Barð. ef óskað er, sjá síðar).

· Miðvikudagur 12. mars kl. 10.00 á Laugum í Sælingsdal.

Skarðsströnd og Saurbær.

· Föstudagur 14. mars kl. 10.00 í Árbliki.

Hörðudalur og Miðdalir.

Vestfirðir.  A-Barðastrandarsýsla

· Fimmtudagur 13. mars kl. 10.00 í samkomuhúsinu á Reykhólum (gamla mjólkurstöðin).

(Einhverjir geta sótt námskeiðin á Laugum t.d.11. mars ef óskað er sbr. að framan).

Námskeið fyrir önnur svæði Vestfjarða verða auglýst síðar, en líklega verða þau haldin seinnipart aprílmánaðar.

Mögulegt er, ef einhverjum hentar betur, að mæta á námskeið á öðrum dögum en tilgreindir eru fyrir viðkomandi svæði enda sé þeim óskum komið á framfæri við skráningu hjá BV.

1 – 2  námskeið verða haldin síðar í vetur á Hvanneyri fyrir þá bændur sem ekki geta sótt námskeiðin nú.

Þátttöku skal tilkynna til Búnaðarsamtaka Vesturlands í síma 437-1215 sem fyrst. 




Landbúnaðarháskólinn á Hvanneyri
Búnaðarsamtök Vesturlands.
Orðin skylda að spóluormahreinsa ketti og hunda

Athygli almennings en ekki bara bænda skal vakin á því að skylt er að spóluhreinsa alla ketti.  Í nýrri heilbrigðisreglugerð nr. 941 frá 2002 og tók gildi rétt fyrir áramótin síðustu er með stoð í lögum nr. 7. frá 1998 um hollustuhætti og mengunarvarnir.

Í 15. kafla reglugerðarinnar er talað um hunda, ketti og önnur gæludýr.

Varðandi hunda: “Eiganda eða umráðamanni hunds er skylt að láta ormahreinsa hund sinn árlega........Skylt er að ormahreinsa alla hunda 4 mánaða og eldri........Nýgotnar tíkur og 3-4 vikna hvolpar skulu spóluormhreinsaðir sérstaklega samkvæmt leiðbeiningum dýralæknis”

Varðandi ketti: “Fyrirbyggja skal sýkingar hjá mönnum af völdum spóluorma í köttum.......

Eiganda eða umráðamanni kattar er skylt að láta ormahreinsa kött sinn árlega og ber hann allan kostnað af hreinsun hans, nema að annað komi úr samþykkt hlutaðeigandi sveitarfélags.  Skylt er að ormahreinsa alla ketti 4 mánaða og eldri....Óheimilt er að halda ketti í fjöleignarhúsum ef kattahaldið sannanlega veldur eða viðheldur sjúkdómum hjá íbúum.”

Að öðru leyti gilda ákvæði samþykkta einstakra sveitarfélaga um gæludýrahald.

Héraðsdýralæknir Mýra- og Borgarfjarðarsýslu.

Gunnar Gauti Gunnarsson

Borgarnesi.

Námskeið í DK-búbót

Seinni hluti námskeiðs fyrir bændur í bókhaldi og dkBúbót

 Búið er að dagssetja áður auglýst námskeið í dkBúbót. Þau verða sem hér segir ef næg þátttaka fæst: Lindartungu 12. mars, Hvanneyri 13. mars, Dalabúð 17. mars og í Fræðslumiðstöð Vestfjarða 20. mars. Námskeiðin byrja kl. 10 og áætlað er að þeim ljúki kl. 17.  Þeir sem enn eiga eftir að skrá sig á námskeiðið eru beðnir um að hafa samband við skrifstofuna.  Í þessum seinni hluta verður farið í uppgjör bókhaldsins, ársreikninga, skattframtal og landbúnaðarskýrslu, lokun og opnun bókhaldstímabila og hagtölur landbúnaðarins þ.e. söfnun og notagildi.  Þátttakendur þurfa ekki að hafa tölvu meðferðis þar sem námskeiðið er í fyrirlestraformi. Þeir sem sækja bókhaldsnámskeiðin (fyrri- og/eða seinni hluta) eiga rétt á heimsókn leiðbeinanda þar sem veittar verða einstaklingsleiðbeiningar í notkun forritsins.  Átaksverkefnið “Upplýsingatækni í dreifbýli” styrkir námskeiðið. Þátttakendur greiða námskeiðsgjald kr. 3.000,-. Innifalið er hádegisverður og námsgögn.  Leiðbeinendur verða Sigurður Eiríksson frá BÍ og Guðrún Sigurjónsdóttir og Sigurður Jarlsson frá BV. Búnaðarsamtök Vesturlands hvetja bændur til að sækja námskeiðið.

NPK – námskeið

Búnaðarsamtök Vesturlands og Bændasamtök Íslands bjóða upp á námskeið í áburðarfræðum og notkun áburðarforritsins NPK á Vesturlandi og Vestfjörðum ef næg þátttaka fæst.  Hvert námskeið tekur tvo daga og er skipt upp í þrjá hluta.   I. hluti fjallar um áburðarfræði  almennt og stendur yfir frá kl.10-14.   II.  hluti fjallar um NPK forritið allmennt og stendur yfir frá kl.14. –17.  III.  hluti sem stendur yfir seinni daginn frá kl.10 til ca. 16 fellst í gerð eigin áburðaráætlana  þátttakenda sem þeir vinna á eigin tölvu.  Fyrirlesara verða Árni Snæbjörnsson og Jón Baldur Lorange frá Bændasamtökum Íslands.   Reiknað er með að þátttakendur á hverju námskeiði verði ekki fleiri en 15 og að lágmarki 6.   Fjöldi námskeiða sem og staðsetning ræðst af þátttöku.  Námskeiðið er niðurgreitt af UD-Verkefninu, (Upplýsingartækni í dreifbýli).  Námskeiðsgjald þátttakenda verður 3.500 krónur með mat, en sumir söluaðilar áburðar hafa greitt það gjald fyrir sína viðskiptavini,  og er námskeiðið þá í raun frítt fyrir þá þátttakendur.  Áburðarforritið NPK er selt hjá Bændasamtökum Íslands á 9.500 kr. en þeir aðilar sem versla hjá Áburðarverksmiðjunni í Gufunesi og hjá SS/Norsk Hydro hafa fengið forritið án endurgjalds.    Nauðsynlegt er að nöfn þátttakenda liggi fyrir í tíma þar sem fulltrúar Bændasamtakana koma með nýjustu útgáfu forritsins með sér en þau eru merkt bæjarnúmerum viðkomandi.    Hugsanleg tímasetning námskeiða er lok mars eða fyrrihluti apríl en þar sem mikil ásókn er í þessi námskeið og sömu kennara á öllum verða bændur að bregðast hratt við ef áhugi er fyrir hendi. Að lokum er rétt að vekja athygli sauðfjárbænda á ágæti NPK forritsins sem hjálpartækis við skráningu í gæðastýringu í sauðfjárrækt.  Skráning og frekari upplýsingar hjá Friðrik í síma 4371215 og Sigurði í síma 4563773.

